8 сьнежня 1999 года
Iнтэрв'ю 

  Зянон Станiслававiч, у чым вам бачыцца сутнасьць cёньняшняй дамовы, якая падпiсаная ў Крамлi?  

Гэта ёсьць акт бяспраўны. Гэта ёсьць акт агрэсii i палiтычнай акупацыi. Вайна ў Чачэнii i палiтычная агрэсiя Расеi ў Беларусi гэта ёсьць адная i тая ж палiтыка i адно дзеяньне, толькi рознымi мэтадамi. Можна не сумнявацца, што Лукашэнка прывядзе Расейцаў i распачне вайну на Беларусi.  

Скажыце, а цi бачыце вы нейкiя эфектыўныя, адэкватныя спосабы супрацьстаяньня апазыцыi, Народнага Фронту, якi вы ўзначалiваеце вось гэтаму працэсу лiквiдацыi беларускага суверэнiтэту? 

 Я лiчу, што цяпер трэба дзейнiчаць рашуча i энэргiчна.   

 - Першае -- трэба пазбавiць улады Лукашэнку. Дзеля гэтага павiнна быць альтэрнатыва ўлады. Такая альтэрнатыва ёсьць. Гэта выконваючы абавязкi Прэзыдэнта Сымон Шарэцкi -- адзiная цалкам легiтымная i законная фiгура ў беларускай уладзе. Трэба падтрымаць яго ўладу, дзеяньнi i структуры.    - 

- Другое -- трэба рыхтаваць массавае грамадзкае дзеяньне тыпу ўсеагульнай забастоўкi i манiфэстацыi.    

- I тэцяе, i гэта рэальна,-- актыўныя Беларусы павiнны рыхтавацца да барацьбы за Беларусь. У тым лiку i збройнай барацьбы. Пакуль будзе Лукашэнка, гэта непазьбежна. I ў заключэньне дадам наступнае: у блiжэйшы час з сiстэмы рэжымнай улады будуць выдаляць усiх Беларусаў. Не ўтрымаецца нi Мясьнiковiч, нi Бамбiза, нi Шэйман. Усе ключавыя пасады ва ўладзе будуць замененыя рускiмi ФСБ-iстамi. Гэтак як некалi Антановiча замянiў Латыпаў. Гэта ёсьць закон расейскай акупацыi, i ён ужо дзейнiчае. 
Файл падрыхтаваны Раманам Салаўянам.

